ԱՄՓՈՓԱԹԵՐԹ

«Հայաստանի Հանրապետության կառավարության 2019 թվականի ապրիլի 18-ի N 513-Ն որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծի


	1. ՀՀ արդարադատության նախարարություն
	24.02.2021թ.

	
	N 10581

	1. Նախագծի նախաբանում իրավահարաբերությունների» բառից հետո անհրաժեշտ է լրացնել «կարգավորման» բառը:

	
Ընդունվել է

	2. Նախագծի 1-ին կետում «մասի» բառն անհրաժեշտ է փոխարինել «կետի» բառով՝ նկատի ունենալով «Նորմատիվ իրավական ակտերի  մասին» օրենքի 14-րդ հոդվածի 5-րդ մասի պահանջները:
	
Ընդունվել է

	3. Նախագծի 3-րդ կետում «հրապարակման» բառից առաջ անհրաժեշտ է լրացնել «պաշտոնական» բառը՝ համաձայն «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջների
	 
Ընդունվել է

	2. ՀՀ ֆինանսների նախարարություն
	23.02.2021թ.

	
	N 9977

	Ընկերության ստեղծելու նպատակը ՀՀ-ի տնտեսության զարգացման աջակցումն է` ներդրումների, այդ թվում օտարերկրյա ներդրումների ներգրավման միջոցով։ Այս առումով, ՀՀ էկոնոմիկայի նախարարության ներկա գործառույթներով գոյության պայմաններում լրացուցիչ հիմնավորման կարիք ունի հիմնադրի լիազորությունները ՀՀ էկոնոմիկայի նախարարությունից հանելու մտադրությունը։ Այլապես, ստացվում է, որ մի կողմից՝ «Կառավարության կառուցվածքի և գործունեության մասին» ՀՀ օրենքով ՀՀ էկոնոմիկայի նախարարությունը սահմանված է որպես ներդրումների խթանման քաղաքականության պատասխանատու, բայց մյուս կողմից՝ այդ նպատակով ձևավորված կոնկրետ գործիքի միջոցով իր պատասխանատվությունն անմիջականորեն իրացնելու հնարավորությունից զրկվում է։ Ընդ որում, հարկ է նաև նկատել, որ այսպիսի փոփոխության դեպքում, ի թիվս ոլորտում քաղաքականության իրագործման հետ կապված հնարավոր խնդիրների ծագման, անխուսափելիորեն խնդիր է առաջանում նաև բյուջետային միջոցների օգտագործման տեսակետից։ Մասնավորապես, ՀՀ ներկա բյուջետային համակարգի կարգավորումներով պետական բյուջեի ծախսային մասը ձևավորվում է ծրագրային բյուջետավորման  տրամաբանությամբ, ինչը նշանակում է, որ կոնկրետ ոլորտում քաղաքականության իրագործման նպատակով բյուջետային միջոցներն օգտագործվում են ձևակերպված ծրագրի վերջնական արդյունքին հասնելու համար, իսկ ծրագիրը՝ վերջնական արդյունքին հասնելուն ուղղված քաղաքականության իրագործման միջոցառումների տրամաբանական խմբավորւմն է և յուրաքանչյուր ծրագիր ներառում է տվյալ նպատակին ուղղված միայն մեկ՝ բյուջետային հատկացումների գլխավոր կարգադրիչի վերագրվող միջոցառումներ։



	Չի ընդունվել հետևյալ հիմնավորմամբ

Ընկերությունը իր գործունեության բազմաբևեռ բնույթով և կազմակերպաիրավական ձևով համեմատելի է աշխարհի տարբեր երկրներում գործող պետական սեփականությամբ սուվերեն ֆոնդերի հետ: Միջազգային փորձը ցույց է տալիս, որ աշխարհում սուվերեն ֆոնդերի ճնշող մեծամասնությունը ուղղակիորեն վերահսկվում են կառավարությունների կամ նախագահների կողմից: Այդպիսի երկրներից են, օրինակ՝ Ավստրալիան (Future Fund), Չինաստանը (China Investment Corporation (CIC)), Նորվեգիան (Government Pension Fund), Ռուսաստանը (Russian Direct Investment Fund (RDIF)), Սինգապուրը (Government of Singapore Investment Corporation (GIC)) և այլն:     
Գործնականում, Ընկերության գործունեության առանձնահատկություններով պայմանավորված ՀՀ էկոնոմիկայի նախարարությունը տարբեր հարցերով նաև հաճախ ստիպված է լինեում դիմել ՀՀ կառավարությանը վերջնական որոշումներ կայացնելու նպատակով: Սա նույնպես խոչըդոտում է Ընկերության օպերատիվ կառավարմանը:  
Հետևաբար՝ հաշվի առնելով ՀՀ կառավարության համար Ընկերության բազմաբևեռ գործունեության կարևորությունը, դրանով պայմանավորված Ընկերության կառավարմանն անմիջապես մասնակցելու անհրաժեշտությունը, ինչպես նաև համանման ընկերությունների կառավարման միջազգային փորձը՝ անհրաժեշտություն է առաջացել Հայաստանի Հանրապետության կառավարության 2019 թվականի ապրիլի 18-ի թիվ 513-Ն որոշման մեջ կատարելու համապատասխան փոփոխությունը:

	ՀՀ էկոնոմիկայի նախարարություն
	09.03.2021

	
	N 13064

	Համաձայն  «Հայաստանի պետական հետաքրքրությունների ֆոնդ»  ՓԲԸ կանոնադրության՝ վերջինիս գործունեության հիմնական նպատակը ՀՀ ներդրումային հետաքրքրությունների առաջմղման առանցքային խողովակ լինելն է՝ ռազմավարական ներդրումային ծրագրերի կառավարման, տնտեսության գերակա հռչակված ոլորտներում իրականացվող նախաձեռնություններում ներդրումների ներգրավման, ինչպես նաև ընդունելի ռիսկեր պարունակող գործարար ձեռնարկներում մասնակցության միջոցով։ Հետևաբար, ՀՀ էկոնոմիկայի նախարարությունը, որպես ներդրումային ոլորտում քաղաքականության մշակող մարմին, կարծում է, որ «Հայաստանի պետական հետաքրքրությունների ֆոնդ»  ՓԲԸ-ն պետք է գտնվի ՀՀ էկոնոմիկայի նախարարության ուղիղ ենթակայության տակ։ Հետևաբար, առաջարկում ենք Նախագծում «Հայաստանի Հանրապետության տնտեսական զարգացման և ներդրումների նախարարությանը» բառերը փոխարինել «Հայաստանի Հանրապետության էկոնոմիկայի նախարարություն» բառերով։

	Չի ընդունվել հետևյալ հիմնավորմամբ
Ընկերության բաժնետոմսերի կառավարչի փոփոխության արդյունքում ՀՀ կառավարության աշխատակազմն իրականացնելու է Բաժնետիրական ընկերությունների մասին ՀՀ օրենքի 67-րդ հոդվածով սահմանված իրավասությունները: Սա ինքնին որևէ կերպ չի խոչընդոտում ՀՀ էկոնոմիկայի նախարարության կողմից  ներդրումային քաղաքականության մշակման և իրականացման ընթացքում Ընկերության հետ համագործակցային փոխհարաբերությունների ձևավորմամբ՝ նախարարության քաղաքականությունից և Ընկերության գործունեության ուղղություններից բխող ծրագրերի իրականացմանը: 





